REGISTER VAN VERTEENWOORDIGERS
Artikel 13 van die Wet op FATD stipuleer die vereistes vir, onder andere, die byhou van ‘n register van verteenwoordigers deur ‘n finansiëlediensteverskaffer:

Die gemagtigde finansiëlediensteverskaffermoet ‘n register byhou van verteenwoordigers, en sleutelpersone van sulke verteenwoordigers, wat gereeld opgedateer moet word en vir die registrateur beskikbaar moet wees vir verwysing of inspeksie doeleindes.

So ‘n register moet – 

· elke verteenwoordiger se of sleutelpersoon se name en besigheidsadres bevat en noem of die verteenwoordiger vir die verskaffer optree as werknemer of volgens mandaat; en

· die kategorieë spesifiseer waarvoor die verteenwoordieger bevoeg is om finansiële dienste te lewer.

Die registrateur mag inligting van die gemagtigde finansiëlediensteverskaffer vereis, insluitend die inligting hierbo na verwys, om die registrateur in staat te stel om ‘n sentrale register van alle verteenwoordigers en sleutelpersone te hou en voortdurend op te dateer, welke register in enige geskikte media gepubliseer moet word.

Artikel 4(2) van Raadskennisgewing 104 van 2008 stipuleer verder dat – 

‘n Finansiëlediensteverskaffer wat beoog om verteenwoordigers die geleentheid te bied om finansiële dienste onder toesig te lewer, moet – 

· op die verteenwoordigersregister aandui of die verteenwoordiger onder toesig optree, en

· op die verteenwoordigersregister onderskei tussen verteenwoordigers wat onder toesig optree en daardie wat aan al die vereistes voldoen en nie onder toesig optree nie.

Die FATD Departement het onlangs hulle bekommernis uitgespreek dat bogenoemde vereistes nie konstant deur alle gemagtigde finansiëlediensteverskaffers nagekom word nie. 

Sommige verskaffers versuim om – 

· die department in te lig van die aanstelling van verteenwoordigers binne die 15 dae periode vanaf datum van aanstelling;
· alle besonderhede van verteenwoordigers in die register aan te teken;

· die department in te lig van die verwydering van verteenwoordigers se besonderhede van die register;

· besonderhede van verteenwoordigers wat die verskaffer verlaat het van die register te verwyder.

‘n Verdere bekommernis is dat sommige verskaffers die register van verteenwoordigers manipuleer in ‘n poging om betaling van jaarlikse heffings vir verteenwoordigers te vermy.

Maak asseblief seker dat u voldoen aan die relevante vereistes. Die registrateur het die mag om swaar boetes op te lê aan verskaffers wat versuim om hierdie vereistes te observeer en te implementeer, soos artikel 41(2) van die Wet illustreer:
‘n Persoon wat versuim om ‘n opgawe, inligting of dokument aan die registrateur te voorsien, soos in die Wet voorsien word, binne die periode gespesifiseer of enige verlenging daarvan, is ….. aanspreelik vir ‘n straf wat nie R1000 of enige groter bedrag voorgeskryf oorskry nie, vir elke dag waartydens die versuim voortduur …
Joe Kotzé

